
Ilinniarfinni ingerlaqqiffiusuni allagaatit toqqortat allanngutsaaliornissaat pillugu malittarisassat 

Allagaatit toqqortat makkunani pilersinneqartut pineqarput: 

A. Gymnasiatut ilinniarfiit 

B. Inuussutissarsiutinik ilinniarfiit 

C. Sulianik ilinniarfiit (ullumikkut atuuttut aamma Ilisimatusarfimmut ilanngussaannginnermi 

allagaatit toqqortat ilinniarfiit ilaannit pilersinneqartut) 

D. Ilisimatusarfik 

Tullinnguullugit pineqartut malittarisassiornermi najoqqutassatut 

naatsorsuussaapput: Allagaatit immikkoortut ilaat soorunami 

amigaatigineqarsinnaapput ilaqarsinnaallutillu toqqortarissallugit 

pisariaqanngitsunik. Tamakku immikkoortunut sorlernut inissinissaat 

nalorninarpat taakkua isummerfigineqarnissaat siunertaralugu Nunatta 

Atuagaateqarfia saaffigineqassasoq innersuussutigineqarpoq. 

Malugiuk matumani allagaatit pappiaranngorlugit toqqortat pineqarmata. 

Allagaatit elektroniskimik toqqortat assersuutigalugu allakkat 

uppernarsaatillu qarasaasiakkut nalunaarsorneqartarneranni periusissanik 

Nunatta Allagaateqarfia immikkut malittarisassiussaaq. 

 

A. Gymnasiatut ilinniarfiit allagaataat toqqortat (Gymnasiat taakkunani ilanngunnagu HTX-mi 

ilinniartitaaneq taakku allagaataat Sanaartornermik Ilinniarfimmut atasuummata) 

1. Ileqqoreqqusat, isumaqatiginninniarnerni allagaatit, ataatsimiinnerit imaqarniliorneri. 

2. Ilinniarfiup allattoqarfittut atuuffiini peqatigiiffiit, kattuffiit assigisaasalu 

ataatsimeeqatigisarnerannit imaqarniliat. 

3. Ilinniarfiup ukiumoortumik nalunaarusiaa ataaseq, ilinniarfiit assigisaallu pillugit 

paasissutissat. 

4. Legatit aningaasaateqarfiillu ilinniarfimmit allaffissuutigineqartut aalajangersagaataat 

isumaqatiginninniartarnernilu allagaatit. 

5. Atuartitsineq tamatumalu ineriartortinneqarnera pillugu allagaatit oqartussanut 

qulliunerusunut nalunaarutigineqanngitsut. 

6. Pikkorissarnerit immikkut pilersaarusiukkat pillugit allagaatit, assersuutigalugu kalaallit 

oqaasii takornartat oqaasiisut imaluunniit ilinniagassat allat pillugit unnukkut 

atuartitsinernit pisut. 

7. Soraarummeerutit allattorneqarnerat elektroniskimillu nalunaarusiorneqarnissaat 

tikillugu soraarummeernerni angusanik naliliinerit. 

8. Suliat ilinniartunut tunngasut, tassa ilinniartutut tigusaanermi uppernarsaatit, ilinniarfik 

pillugu ilitsersuutit aamma ilinniarnerup taamaatitsiinnarnerinik soraarummeernermut 

allagartat/uppernarsaatit. 

9. Soraarummeernermut taarsiullugu ilinniarnerup naammassinerani misilitsinnermit 

allattukkat, oqartussaasunut qulliunerusunut nalunaarutigineqanngitsut. 

10. Suliat sulisunut tunngasut. 

11. Ilinniartut najugaqarfiisa aqutsivigineranni allagaatit nalinginnaasut. 

12. Allagaatit, NKA’p nalileereerneratigut ilinniarfiup suliai pillugit immikkut ersersitsisut. 

 

B. Inuussutissarsiutinik ilinniarfiit allagaataat toqqortat (Niuernermik Ilinniarfiit, INUILI – 

Inuussutissalerinermik ilinniarfik, Sanaartornermik Ilinniarfimmi inuussutissarsiutinik 

ilinniartitaanerit aamma HTX-ip gymnasiatut ingerlarnga, Saviminilerinermik Ilinniarfik, 

Imarsiornermik Ilinniarfik kiisalu Aalisarnermik Piniarnerillu Ilinniarfik) 

1. Siulersuisut 

a.  Ilinniarfinnut siulersuisuinullu ileqqoreqqusat aalajangersakkallu. 

b. Isumaqatiginninniarnerni aalajangiinernilu allagaatit (oqaluuserisassat aamma 

ataatsimiinnernit imaqarniliat) ilinniarfiit siulersuisuinut tunngasut. 

c. Suliat immikkut ittut imaluunniit suliat siullermeersumik aalajangiiffigisat, 

ilinniarfiup siulersuisuinut saqqummiunneqarsimasut. 

d. Siulersuisut allattoqarfittut atuuffiini peqatigiiffit, siunnersuisoqatigiit 

ataatsimiititaliallu ataatsimeeqatigineqartarnerannit imaqarniliat. 

 

2. Allaffissorneq, aningaasaqarneq ilinniartullu 

a. Ileqqoreqqusat, isumaqatiginninniarnerni allagaatit, ataatsimiinnernit imaqarniliat. 

b. Ilinniarfiup allattoqarfittut atuuffiini peqatigiiffiit, kattuffiit assigisaasalu 

ataatsimeeqatigisarnerannit imaqarniliat. 

c. Ilinniarfiup ukiumoortumik nalunaarusiaa ataaseq, ilinniartitaanerit il.il. pillugit 

pasissutissat. 

d. Ilinniartut najugaqarfiisa aqutsivigineranni allagaatit nalinginnaasut. 

e. Suliat sulisunut tunngasut 

f. Atuartitsineq taassumalu ineriartortinneqarnera pillugu allagaatit. Oqartussanut 

qulliunerusunut nalunaarutigineqanngitsut. 

g. Pikkorissarnerit aamma pikkorissaanerit allat immikkut pilersaarusiukkat pillugit 

allagaatit. 

h.  Soraarummeerutit allattorneqarnerat elektroniskimillu nalunaarusiorneqarnissaat 

tikillugu soraarummeernerni angusanik naliliinerit. 

i. Suliat ilinniartunut tunngasut, tassa ilinniartutut tigusaanermi uppernarsaatit, 

ilinniarfik pillugu ilitsersuutit aamma ilinniarnerup taamaatsitsiinnarneranik 

soraarummeernermut allagartaq/uppernarsaatit.  

j. Sulianik misiliinerup-/lærlingiunerup ingerlarnga pillugu oqaaseqaatit. 

k. Soraarummeernermut taarsiullugu ilinniarnerup naammassinerani misilitsinnermit 

allattukkat, oqartussaasunut qulliunerusunut nalunaarutigineqanngitsut. 

l. Allagaatit, NKA’p nalileereerneratigut ilinniarfiup suliai pillugit immikkut 

ersersitsisut. 

C. Perorsaasut ilinniartitaaneranni aamma oqalutsit nutserisullu ilinniartitaaneranni allagaatit 

toqqortat kiisalu peqqissaasut, tusagassiortut isumaginninnermilu siunnersortit siornatigut 

ilinniartitaaneranni bacheloritut sulianik ilinniartitaanerit Ilisimatusarfimmut 

ilanngutitaannginneranni allagaatit toqqortat.  Tamatuma kingorna allagaatit toqqortassat 

pilersinneqartut Ilisimatusarfimmut malittarisassat malillugit toqqortaatigineqassapput (takukkit 

tulliani allassimasut). 

1. Allaffissorneq 

a. Allaffigeqatigiittarnerit immikkut ittut imaluunniit pileqqaatit imaluunniit suliat 

pillugit allakkat nalunaarsornerannut tunngasut. 

b. Ilinniartitsisut, suleqatigiinnermut ataatsimiititaliat suleqatigiissitallu pingaarnerit 

ataatsimiittarnerinit imaqarniliat. 

c. Ilinniarfiup ukiumoortumik nalunaarusiaa assinga, ilinniartitaanerit il.il. pillugit 

paasissutissat. 

d. Suliat uppernarsaatillu toqqortarineqartut pillugit nalunaarsuiffiit. 

2. Aningaasaqarneq 

a. Ukiumoortumik naatsorsuutit 

3. Sulisut 

a. Sulisut tamarmik. 

b. Lektorit atorfinitsitaaneri/lektoritut qaffasissusilimmik sulilersitaanerit pillugit 

allagaatit. 

4. Legatit aningaasaateqarfiillu 

a. Legatit aningaasaateqarfiillu ilinniarfiup allaffissuutigisai pillugit najoqqutassat 

isumaqatiginninniarnilu allagaatit. 

b. Ilinniartunut legatiliussat pillugit suliat. 

5. Atuartitsineq 

a. Atuartitsinermi aamma atuartitsinerup ineriartortinnerani atortut. 

b. Pikkorissartitsisarneq pikkorissartitsisarnerillu ineriartortinnerat pillugit atortut 

pikkorissaatillu. 

6. Ilinniartut 

a. Ilinniartutut tigusat pillugit allattuiffiit 

b. Ukiut tallimakkaarlugit soraarummerutissat nalunaarutigineqartarnerat 

soraarummeerutillu oqaasertaat 

c. Soraarummeernernut misilitsinnernullu allattuiffiit 

d. Soraarummeernerni uppernarsaatit  

e. Nammineq suliassat pingaarnerit sulian illu misiliinernit oqaaseqaatit. 

7. Allagaatit, NKA’p nalileereerneratigut ilinniarfiup suliai pillugit immikkut ersersitsisut. 

 

 

D. Ilisimatusarfimmi allagaatit toqqortarineqartut.  

1. Ilisimatusarfiup pilersinneqarnerani allagaatit toqqortat tamarmiusut 

2. Aqutsisoqarfiit 

a. Atortut ilisimatusarfiup siunertaanik, periaasissaanik ersersitsisut, matumani 

ilanngullugit angusassatut isumaqatigiissutit aamma ineriartortitsinermut 

isumaqatigiissutit. Taakku qullersap kisimiilluni toqqortaatigissavai. 

b. Ilisimatusarfik siulersuisullu pillugit malittarisassat aalajangersakkallu. 

c. Allaffigeqatigiissutit aamma akademisk rådip inassutai. 

d. Aqutsisoqarfiit isumaqatiginninniartarneranni aalajangiisarnerannilu atortut 

(oqaluuserisassat ataatsimiinnernilu imaqarniliat, matumani ilanngullugit pisortat, 

universitetsdirektørit. 

e. Suliat immikkut ittut imaluunniit suliat siullermeersumik aalajangiiffigisat 

aqutsisoqarfinnut saqqummiunneqarsimasut. 

f. Toqqaanermut najoqqutassat, toqqaasartoqatigiiaat katitigaanerat, toqqaanermi 

angusat nalunaarsornerat, toqqaanerit pillugit naammagittaalliuutit, toqqaanerit 

il.il. 

3. Ullup ilaannaatigut ilinniartitaanerit pikkorissaasarnerlu 

a. Ullup ilaannaatigut ilinniartitaanerit pillugit atortut immikkut ittut imaluunniit 

siullermeerutaasut, assersuutigalugu allagaatit pissutsinik pingaarnernik 

aqutsinernillu takussutissat, matumani ilanngullugit Kalaallit Nunaanni nunanilu 

allani suleqatigiinneq. 

b. Pikkorissartitsinerit pillugit atortut immikkut ittut imaluunniit siullermeerutaasut, 

assersuutigalugu allagaatit pissutsinik pingaarnernik aqutsinernillu takussutissat, 

matumani ilanngullugit Kalaallit Nunaanni nunanilu allani suleqatiginneq. 

4. Allaffissorneq 

a. Suliat akineqartut pillugit allakkat uppernarsaatillu nalunaarsorsimaffii. 

b. Suliat nalunaarsuutilikkat, suliat nammineq ingerlatat nalinginnaasuungitsullu  

inerneri 

c. Aqutsisut, suleqatigiinnermut ataatsimiititaliat suleqatigiissitallu pingaarnerit 

ataatsimiinnerannit imaqarniliat. 

d. Universitetip ukiumoortumik nalunaarutaata assinga, ilinniakkat pillugit ilitsersuutit, 

tiimit atuartitsiffiit il.il. 

5. Aningaasaqarneq 

a. Ukiumoortumik naatsorsuutit 

6. Sulisut   

a. Suliat sulisunut tamanut tunngasut. 

b. Professoritut lektoritullu qaffasissusilinnik atorfinitsitsinerni naliliisartut 

oqaaseqaataat, naliliineri inassutaallu. 

7. Legatit aningaasaateqarfiillu 

a. Legatit aningaasaateqarfiillu pillugit najoqqutassat isumaqatiginninniarnernilu 

atortut, universitetimit allaffissuutigineqartut. 

b. Ilinniarnertuunut legatisititsinerit pillugit suliat. 

c. Ilisimatusarnernut tapiissutisitsinerit pillugit suliat. 

8. Atuartitsineq 

a. Atuartitsineq imaluunniit atuartitsinerup ineriartortinnera pillugu suliat immikkut 

ittut imaluunniit siullermeerutaasumik aalajangiiffigisat, matumani ilanngullugit 

atuartitsinerup imaa ilusaalu, ilaatigut misiliilluni aaqqissuussinerit, 

suleqatigiinnermik aaqqissuussinerit ileqqutoqqat avaqqullugit, ilinniarneq pillugu 

aaqqissuussinerit nutaat suliarineqarneri naliliinerillu. 

9. Ilinniarnertuut 

a. Tiguneqarnissamik qinnuteqaatit piviusunngortut. 

b. Sulianik misiliinerit pillugit oqaaseqaatit.   

c. Ilinniarnertuut namminersuutigalugu nalunaarusiaat, angalanissamut 

aningaasalerneqarnermut tunngaviusut. 

10. Soraarummeerneq karakteriliinerlu 

a. Soraarummeernermut misilitsinnermullu uppernarsaatit, elektroniskimik 

toqqorseriaatsimut allanngutsaaliugassat pillugit NKA’p aalajangigaanut 

paasissutissat taakkorpiaat ilanngunneqarsimanngippata. 

b. Immikkut ilinniakkat aamma bachelorinngortarneq pillugu suliniutit. 

c. Licentiat-, ph.d.-aamma doktorgradit tunniunneqartarnerannut allagaattit, 

matumani ilanngullugit oqaaseqaatit, naliliinerit aamma naliliisartut inassutaat. 

d. Soraarummeernermut suliat nersornaatisissutissat, Prisopgaver, ph.d.-

nngortiliugalugu ilisimatuutut allaatigisat, licentiatip angunissaanut ilisimatuutut 

allaatigisat (post-doc afhandlinger) kiisalu naliliisartut oqaaseqaataat, taamatuttaaq 

ilisimatuutut allaatigisat annertunerit naqitiganngortitaanngitsut kiisalu 

doktorinngorniutitut allatat tunuartinneqartut. 

e. Soraarummeerneq pillugu immikkut imaluunniit siullermeerutaasumik 

karakteriliinissamut allagaatit, matumani ilanngullugit suliat naammagittaalliuutinut 

tunnasut aamma misiliinertut aaqqissuussinerit. 

11. Ilisimatusarneq 

a. Ilisimatusarneq ilisimatusarnerullu ineriartortinnera pillugu immikkut imaluunniit 

siullermeerutaasumik karakteriliinissamut allagaatit. 

b. Ilisimatuussutsikkut allagaatit katersat, 

i. allanit pissarsiarineqarsinnaalersillugit aaqqissuussat nalunaarsukkallu, 

aamma taakku 

ii. innuttaasunut oqartussaasunullu oqaluttuarisaanikkut nalituutut 

nalilerneqarpata imaluunniit aqutsinermut inatsisinulluunniit annertuumik 

pingaarutilittut atorneqarsinnaappata, aamma 

iii. allagaatit imaat nalunaarusiatut, pingaarnersiukkatut, imaqarnersiukkatut 

taakkualuunniit assigisaattut naqitanngorlugit 

saqqummiunneqarsimanngippata. 

12. Immikkoortortat suliaqarfiillu immikkut ittut 

a. Allagaatit immikkut sulianut aalaakkaasunut tunngasut, pisortat allat, 

namminersortut imaluunniit nunat tamat suliffeqarfii/kattuffii sinnerlugit suliat. 

b. Allagaatit nunatsinni nunanilu allani kattuffinnut, ilisimatusarfiit 

immikkoortortaannut, qitiusumik ilisimatusarfinnut, selskabinut assigisaannullu 

universitetip aggersaaneranut tunngasut aamma ilisimatusarfiup allattoqarfittut 

suliaanut tunngasut imaluunniit nunatsinni imalunniit nunat tamat kattuffiinut 

angerlarsimaffittut inissisimanermut tunngasut. 

13. Allagaatit universitetip avammut sammisumik suliaqarnerani pisortatut 

allaffissuuteqarnermik ersersitsisut, matumani ilanngullugit isumaqatigiissutit, 

suleqatigiinnissamik isumaqatigiissutit assigisaallu 

a. Universitetinik ilisimatusarfinnillu allanik suleqateqarneq. 

b. Namminersortut suliffeqarfiinik suleqateqarneq. 

c. Universitetetip inuiaqatigiinnut attuumassutai/samminninnera, matumani 

ilanngullugit naalakkersuinermut tunngasut, tusagassiorfiit suliatigullu kattuffiit 

peqatigiiffiillu. 

14. Allagaatit ilisimatusarfiup avatangiisaannut immikkut ersersitsisut 

a. Pisut immikkut ittut soorlu nalliuttorsiornerit, festit, tikeraarnerit assigisaallu. 

b. Allagaatit innuttaasut inooqatigiinnerannut ilisimatusarfiup attuumassutaanik 

ersersitsisut. 

